
Behin eta Berriz 
Gaur berton entzun dut berriro: 

«Los nacionalismos excluyentes son 
inadmisibles». Aznar gu euskaldunoz 
mintzo zen, jakina. Baina gaur berton 
ere beste berri hau jaso dut, zuk bezala: 
euskaraz ez dakien Ortuzar izeneko bat 
izendatu nahi dutela ETBko buru. 

Nor da «excluyente» Euskal He-
rrian? Españolak gertatuko dira hemen 
«bazterturik»? Ala gu, euskaldunok, eta 
Euskal Herri euskaldunaren alde borro-
ka egiten duten guztiak? Nork bazter-
tzen du hemen nor behin eta berriz? 
Nork inposatzen du hemen bere hizkun-
tza? 

Ez da lehenengo aldia (ezta milaga-
rrena ere, egia esan). Horrela jokatuz, 
erdararen beharrar i datxekion hiz-
kuntz minbizia sartzen zaigu goitik, be-
deinkazio guztiekin, eta gure nazio-hiz-
kuntza irtenbiderik gabe uzten. 

Zeren-eta ETBko Zuzendariari bere 
inguruan «hable usted cristiano conmi-
go, por favor» jokabide anti-euskaldun 
radikala onartzen baldin bazaio, nola es-
katuko zaio bere mendeko inori, eta ze-
ren izenean, edo zein helburutan, berak 
baietz, berak euskara erabiltzeko? Goi-
koei menia ematea, eta behekoei egurra, 
zer da, fartsa doilorra baizik? 

Oihenartek berak esan baitzuen ar-
giro, orain dela lau mende, «arraina bu-
rutik kirasten dela». Ortuzar proposatu 
dutenak, Markiegi eta Blazquez propo-
satu zituztenak bezalaxe, «Cantabria 
Oriental»aren eraikitzaile radikalak 
dira. Beren inguruan «cristiano» hutsez 
egingo dela segurtatzen dute. «Euzkadi-
ren izenean» beharbada... Noiz arte ho-
rrelakorik irentsiko? 

Ortuzarren proposamena egin dute-
nak, gaizki. Jakina. Euskaltzaleoz eta le-
getasunaz beraz egiten baitute trufa eta 
algara ozenki. Baina herri honen eskubi-
deak berriro ere gorenetik lotsagabeke-
ria osoan zanpatzeko prest agertu dire-
nak ere -Ortuzar, Markiegi, Blazquez-ez 
mintzo naiz oso preseski- errudunak ere 
bai. Osoki. Niri bihar Obstetriziako Zer-
bitzu buru kargua proposatuko balidate, 
ez nuke onartuko. Ez baitut horretarako 
gaitasunik. 

Ortuzarrek, Blazquezek, Markiegik, 
bai. ¿Por qué no, tío? 


